
ХЕЛП курс на далечина 

СТАНДАРДИ НА КСТ 

Позадина и цел 

Забраната на мачењето (тортурата) се наоѓа во преден план на системите за заштита на 

човековите права, што се должи на нејзиниот апсолутен карактер. Доколку мачењето (тортурата) и 

другите облици на несоодветно постапување од страна на јавните службени лица останат 

непредизвикани во кривично-правниот систем, таквото однесување лесно може да стане 

прифатена пракса во рамките на државните служби за кои станува збор. 

Европскиот комитет за спречување на тортурата и нечовечкото или понижувачко постапување или 

казнување (КСТ) претставува тело за следење (мониторинг) на Советот на Европа кому му е 

доделена задачата да ги посетува местата на лишување од слобода и да оценува како се 

третираат лицата лишени од слобода, со цел да се зајакне нивната заштита од тортура и 

нечовечко или понижувачко постапување или казнување. Од неговото основање во 1989 година, 

КСТ посети илјадници такви места на лишување од слобода.  

После секоја посета, КСТ испраќа детален извештај до засегнатата држава. Овој извештај ги 

содржи наодите на КСТ и неговите препораки, коментарите и барањата за информации. Со 

децении, во неговите извештаи, КСТ има развиено обемни стандарди во различни области (на 

пример, создавање на култура на „нулта толеранција“ за несоодветно постапување (третман), 

развивање на правни заштитни гаранции против несоодветното постапување, спроведување на 

делотворни истраги за наводниот несоодветен третман, осигурување на погодни услови за 

лишување од слобода, обезбедување на соодветна заштитна заштита, итн.). 

Спречувањето на несоодветниот третман на лицата лишени од слобода изискува сите 

инволвирани актери да бидат соодветно обучени и добро подготвени и опремени за да ги спречат 

или адресираат неприфатливиот третман и услови.  

Цел на ХЕЛП курсот на Советот на Европа за стандардите 

на КСТ е да Ве запознае со клучните стандарди на КСТ што 

се однесуваат на петте најзначајни места на лишување од 

слобода: полициските станици, затворите, објектите за 

имиграциски притвор, психијатриските установи и 

домовите за социјално згрижување. 

 



 

Темите се проучуваат на еден практичен начин, преку користење на презентации, интерактивни 

екрани, тестови на знаење и рефлексивни вежби. Курсот беше објавен на онлајн платформата на 

ХЕЛП на Советот на Европа летото 2019 година.  

 

Целна публика 

Курсот првенствено е насочен  кон следниве категории професионалци од земјите-членки на 

Советот на Европа и надвор од нив: 

- Судии, обвинители и адвокати  
- Затворска управа и клучен персонал во затворите 
- Повисоки и други службени лица за спроведување на законите  
- Раководство и клучен персонал во центрите за имиграциски притвор 
- Раководство и клучен персонал во психијатриските установи и установите за социјално 

згрижување  
- Персонал вработен во националните превентивни механизми (НПМ) и други тела кои ги  

мониторираат местата на лишување од слобода  
- Персонал во централната администрација (на пример, релевантни министерства, 

затворски служби, служби за миграции и азил, спроведување на законите, итн.) 
 

Тој исто така може да се користи и од страна на националните институции за човекови права, како 

и од организациите на граѓанското општество, универзитетските предавачи и студентите, итн.  

 

Преглед на курсот (6 модули) 

1. Вовед (што е КСТ и како тој работи?; посети на КСТ; интеракција помеѓу КСТ и другите тела 

на Советот на Европа; КСТ и другите превентивни механизми; општи начела; како да ги 

користите ресурсите на КСТ) 

2. Спроведување на законите (приведување; пристигнување во полициска станица; 

заштитни гаранции; полициски разговори (интервјуа); материјални услови на лишувањето 

од слобода; појавување/изведување пред суд) 

3. Затвори и други казнени институции (постапка за прием; несоодветен третман; услови на 

лишувањето од слобода; здравствена заштита во затворите; посебни категории 

затвореници; останати прашања) 



4. Имиграциски притвор (притвор како последно средство; заштитни гаранции за време на 

притворот; услови на притворањето; деца; персонал; ред и средства за ограничување 

(присилба); здравствена заштита; протерување на странски државјани) 

5. Психијатриски установи (несоодветен третман; услови за живеење на пациентите; 

психијатриско лекување (третман); персонал; средства за ограничување (присилба); 

заштитни гаранции) 

6. Домови за социјално згрижување (деинституционализација; несоодветен третман; услови 

за живеење на резидентите (штитениците); нега; персонал; средства за ограничување 

(присилба); заштитни гаранции) 

 

 

Развивање на курсот 

 

Курсот беше развиен од страна на Европската програма за едукација за човекови права за 

правните професионалци (ХЕЛП) на Советот на Европа во тесна соработка со Секретаријатот на 

КСТ и со поддршка на проектот „Зајакнување на примената на Европската конвенција за 

човекови права во Грузија “, во рамките на „Партнерството за добро управување на ЕУ и СЕ“ 

(EU/CoE Partnership for Good Governance).  

 

Пристап до бесплатниот курс на далечина 

Курсот беше објавен на онлајн платформата на ХЕЛП http://help.elearning.ext.coe.int/ летото 2019 

година.  

За да му пристапите на модел-курсот на англиски, потребно е да отворите ХЕЛП сметка, доколку 

досега не сте го направиле тоа (за тоа ќе Ви бидат потребни 2 минути). 

 

 

 

 

 

 

 

 

Field Code Changed

https://www.coe.int/en/web/national-implementation/georgia-pgg-strengthening-the-application-of-the-european-convention-human-rights-in-georgia
https://www.coe.int/en/web/national-implementation/georgia-pgg-strengthening-the-application-of-the-european-convention-human-rights-in-georgia
http://help.elearning.ext.coe.int/


Агенда 

 

09.45 – 10.00 Регистрација на учесниците 

10.00 – 10.15 

Воведни обраќања 
 
Лејла ДЕРВИШАГИЌ, раководителка за оперативно работење, Програмска 

канцеларија на Советот на Европа во Скопје 

Проф. д-р Наташа ГАБЕР ДАМЈАНОВСКА, директорка на Академијата за судии и 

јавни обвинители  

Марјан СПАСОВСКИ, генерален директор на Управата за извршување санкции 

10.15 – 10.30 

Презентација на проектот во рамките на Хоризонталната програма „Јакнење на 
капацитетите на пенитенцијарниот систем и на надворешниот механизам за 
контрола на полицијата во Северна Македонија“  
Ѓакуш КАБАШИ, Виш проектен офицер, Совет на Европа 

10.30 – 10.45 
Управа за извршување на санкции- презентација 
Марјан СПАСОВСКИ, генерален директор на Управата за извршување санкции 

10.45 – 11.00 
Европскиот комитет за спречување на тортурата и нечовечкото или понижувачко 
постапување или казнување (КСТ) 
Кристијан ЛОДА, деск офицер за Северна Македонија, Секретаријат на КСТ 

11.00 – 11.15 
Хоризонтална програма ХЕЛП во Западен Балкан II – презентација Јасминка 
ПЕРУНИЧИЌ АЛЕН, Виш проектен офицер, ХЕЛП за Западен Балкан, Совет на 
Европа 

11.15 – 11.45 
Претставување на учесниците и нивните очекувања, модератор Велимир 
ДЕЛОВСКИ, Контакт точка за ХЕЛП 

11.45 – 12.15 

ХЕЛП онлајн курс за стандардите на КСТ: практични аспекти на неговата 
имплементација 
- претставување на туторите и нивната улога 
- регистрација во курсот 
- регистрација во платформата ХЕЛП на Советот на Европа 
- појаснување на задачите на учесниците 
- адаптација на домашниот правен контекст 
 
Катерина КОЛАРЕВИЌ и Васка НИКОЛОВСКА МАСЕВСКА, тутори за ХЕЛП 
 

12.15 – 12.30 
Дискусија и заклучни согледувања 
Велимир ДЕЛОВСКИ, Контакт точка за ХЕЛП 

 

 


